
Abstract 

Use of oil is very important to most countries in the world. That includes Iceland, 

although most of the energy produced and used here in Iceland is either 

geothermal or hydroelectric. This report focuses on the use of oil for industry, 

energy production and heating. Despite the fact that most of Iceland‘s electricity 

comes from other sources, oil is still very important as a fuel for backup 

generators in case the national electrical grid, for some reason, fails to provide the 

necessary power. 

 

This report has a double aim: 

1. To analyse usage data from users in industry, energy production and 

heating and compare it to data from the oil companies to see if data from 

the oil companies can be used as a reliable source for the use of oil in the 

aforementioned categories.  

2. To collect data from emergency response units across Iceland and 

evaluate their capability to operate during widespread power outages 

caused, for example, by extreme weather conditions or natural 

catastrophes.  

 

The main conclusions in the case of industry and power production are: 

1.a.   Data from the oil companies is fairly accurate and can be used to broadly 

evaluate real oil use.  

1.b.   Heating data has not been verified for accuracy as the necessary 

information could not be gathered in the work period of this report. 

2.      The availability of backup power for emergency response units differs 

widely across the country and units are not equally prepared for effective 

operation during power outages. This may require a joint effort by all 

units concerned, to assess the differences and find solutions to address 

the problem. 

 

Keywords: Oil, fuel, power production, backup power, emergcency response.  

Útdráttur 

Olía er víða um heim nýtt til iðnaðar, orkuvinnslu og upphitunar. Vel er fylgst 

með olíunotkun í heiminum og á Íslandi gildir það sama þrátt fyrir að olíunotkun 

sé sáralítil hér á landi samanborið við mörg önnur lönd. Margar ástæður valda því 

að nauðsynlegt er að fylgjast með olíunotkun landa og hefur Orkustofnun það 

hlutverk með höndum hér á landi. Einn hluti olíunotkunarinnar er orkuvinnsla en 

þar sem megnið af raforku er framleitt með jarðvarma eða vatnsafli fer stór hluti 

þeirrar olíu sem notuð er í orkuvinnslu til framleiðslu á varaafli. Vegna þess hve 

raforka er okkur nauðsynleg við margar daglegar athafnir er mikilvægt að nægt 

varaafl sé til staðar til að halda uppi þeim lífsmáta sem við eigum að venjast. 

Markmið þessa verkefnis var tvíþætt:  

1. Að greina gögn frá notendum olíu í iðnaði, orkuvinnslu og upphitun og 

bera þau saman við gögn frá olíufélögunum til að sjá hvort hægt er að 

styðjast við gögn olíufélaganna til að fá raunhæfa mynd af olínotkun í 

ofangreindum flokkum.  

2. Að afla gagna um varaafl viðbragðsaðila og meta starfhæfni þeirra við 

víðtækt og/eða langvarandi rafmagnsleysi, til að mynda vegna óveðurs 

eða annarra náttúruhamfara.  

Helstu niðurstöður verkefnisin eru: 

1.a.   Gögn olíufélaganna eru nokkuð nákvæm og því er hægt að notast við þau 

til að áætla gróflega heildarolíunotkun í iðnaði og orkuvinnslu  

1.b.   Ekki var hægt að staðfesta nákvæmni í gögnum olíufélaganna fyrir 

olíunotkun til upphitunar vegna skorts á gögnum en ekki var hægt að 

afla allra nauðsynlegra gagna á verktíma verkefnisins  

2.      Viðbragðsaðilar eru misvel búnir aðgengi að varaafli ef á þarf að halda. 

Víða mætti setja upp einkarafstöðvar á starfsstöðvum viðbragðsaðila og 

auk þess eru birgðir fyrir hverja stöð mjög mismunandi og þar af 

leiðandi einnig mögulegur vinnslutími stöðvanna. Úr því mætti bæta, t.d. 

með viðmiðunarreglum eða verklagsreglum. 

 

Lykilorð: Olía, olíunotkun, orkuvinnsla, varaafl, viðbragðsaðilar. 

Skilgreiningar 

Gasolía:  Olía, einkum er ætluð fyrir vélknúin ökutæki og skip, sem 

unnið er úr jarðolíu og tilheyrir millieimingarsviði þar sem 

minna en 65% af rúmmáli eimast við 250°C og þar sem a.m.k. 

85% af rúmmáli eimast við 350°C (Reglugerð nr. 560/2007). 

Samheiti yfir skipagasolíu, dísilolíu og flotadísilolíu. 

Svartolía:  Skipaolía sem einkum er ætluð er til nota í skipum og eldsneyti 

til nota í föstum brennslustöðvum á landi. Svartolía er unnin úr 

jarðolíu og flokkast sem þung olía á grundvelli eimingarsviðs 

þar sem minna en 65% af rúmmáli eimast við 250°C 

(Reglugerð nr. 560/2007). 

Viðbragðsaðilar: Eftirtaldir aðilar teljast til viðbragðsaðila almannavarna 

(Reglugerð nr. 100/2009): 

1. Lögreglan 

2. Landhelgisgæsla Íslands 

3. Heilbrigðisstarfsmenn 

4. Slökkvilið 

5. Neyðarlínan 

6. Rauði kross Íslands 

7. Isavia 

8. Slysavarnafélagið Landsbjörg 

Orkuinnihald: Það magn orku, á rúmmáls- eða þyngdareiningu, sem losnar við 

bruna efnis. 

Orkuvinnsla: Framleiðsla á raforku með rafstöðvum. 

Fjarvarmaveita: Veitukerfi þar sem vatn er hitað með rafskauta- og/eða olíu-

kötlum og veitt um lokað kerfi til bygginga á ákveðnu svæði. 

UPS rafgeymar: (e. Uninterruptilbe power supply) eru varaaflgjafar í formi 

rafgeyma sem ætlað er að sjá fyrir raforku í stutta stund þegar 

rafmagnslaust verður. 

Aflstuðull:  (e. Power Factor) Hlutfall raunafls og sýndarafls í riðstraumrás 

(Power factor, á.á.). 

Inngangur 

Markmið verkefnisins er tvíþætt. Fyrri hluti verkefnisins gengur út á söfnun 

gagna og úrvinnslu þeirra svo unnt sé að fá heildstæða mynd yfir olíunotkun í 

iðnaði, við raforkuvinnslu og til upphitunar. Orkustofnun hefur safnað gögnum 

um magn seldrar olíu frá söluaðilum olíunnar og í þessu verkefni er verið að afla 

upplýsinga um olíunotkun stórnotenda og bera saman við sölutölurnar frá 

söluaðilunum. Stórnotendur eru þau fyrirtæki sem nota mikið magn olíu í 

starfsemi sinni og kaupa þar af leiðandi, til samans, stóran hluta olíunnar. Þar sem 

eitt af hlutverkum Orkustofnunar er að fylgjast með og greina olíunotkun 

landsmanna mun þessi greining nýtast starfsmönnum stofnunarinnar við vinnslu 

sinna gagna bæði til notkunar hér á landi og einnig vegna gagnaskila erlendis. 

 

Hluti olíunotkunar á landinu er vegna lítilla rafstöðva einstakra aðila. Þarna getur 

bæði verið um að ræða rafstöðvar sem eru í stöðugri notkun sem og 

varaaflsstöðvar sem ætlað er að framleiða rafmagn þegar bilanir verða á 

framleiðslukerfi og/eða flutningskerfi landsins og fjallar síðari hluti þessa 

verkefnis um varaaflsstöðvar.  Hluti þessara stöðva er í eigu viðbragðs- og 

neyðarþjónustuaðila líkt og lögreglu, sjúkrahúsa og slökkviliða og er ætlað að 

gera þessum aðilum kleift að halda úti lágmarksstarfsemi í rafmagnsleysi. Þrátt 

fyrir að viðbragðsaðilar viti almennt af rafstöðvum á sínum starfsstöðvum er erfitt 

fyrir aðila sem stjórna aðgerðum á landsvísu eða á stórum svæðum að finna 

upplýsingar um hvar, á viðkomandi svæði, varaaflsstöðvar er að finna, hver 

framleiðslugeta þeirra er og hversu lengi þær geta framleitt raforku miðað við 

birgðastöðu. Markmið síðari hluta verkefnisins er því að afla upplýsinga um 

þessar stöðvar og gera þær aðgengilegar á einum stað þannig að aðgerðastjórnir 

geti nálgast þessar upplýsingar á auðveldan hátt ef á þarf að halda.   

1. Tilgangur verkefnisins 

Ýmsar alþjóðlegar stofnanir hafa með höndum að fylgjast með orkumálum landa. 

Hluti af því er að fylgjast með olíunotkun í heiminum en olía er takmörkuð 

auðlind og löngu orðið ljóst að fyrr eða síðar klárast olíuforðinn, eða verður of 

dýr í vinnslu. Þar sem orkuþörf heimsbyggðarinnar er gríðarmikil þurfa aðrir, 

ákjósanlegir orkugjafar að koma í stað olíunnar. Síðan menn áttuðu sig á því 

hefur verið lögð aukin áhersla á að draga smátt og smátt úr notkun jarðefna-

eldsneytis og mæta þessari orkuþörf með öðrum hagkvæmari orkugjöfum, helst 

endurnýjanlegum. Að auki er olían, og það sem henni tengist, gríðarlega stór 

kostnaðarliður í ríkisfjárlögum velflestra landa og nauðsynleg í hernaðarlegum 

tilgangi. Þetta, ásamt ýmsum öðrum atriðum eins og loftmengun sem myndast við 

bruna jarðefnaeldsneytis, veldur því að vel er fylgst með olíunotkun landa.  

 

Þar sem langstærstur hluti þeirrar orku sem þarf í iðnaði, orkuvinnslu og til 

upphitunar hér á Íslandi kemur frá endurnýjanlegum orkugjöfum hefur verið 

fremur lítil áhersla á að fylgjast með olínotkun í þessum flokkum. Orkustofnun 

hefur eftirlit með málaflokknum (Lög nr. 87/2003) og þó að hlutdeild olíunnar sé 

svona lítil þarf Orkustofnun engu að síður að standa skil á þessum upplýsingum 

til viðeigandi alþjóðastofnana. Þetta eru stofnanir á borð við IEA, Eurostat og 

Sameinuðu Þjóðirnar. Að auki eru þessi gögn nýtt til þess að reikna koltvísýrings-

losun Íslands. Vegna þessarar litlu hlutdeildar olíu í iðnaði, orkuvinnslu og 

upphitun hefur lítil áhersla verið lögð á að afla allra nauðsynlegra gagna og vinna 

úr þeim svo unnt sé að fylgjast með olíunotkun á landinu. Eins og staðan er í dag 

liggja þessar upplýsingar á víð og dreif. Tilgangur verkefnisins er því sá að safna 

saman nauðsynlegum upplýsingum og vinna úr þeim í þeim tilgangi að sjá 

hvernig olíunotkun í ofangreindum flokkum er, hvernig upplýsingum frá 

mismunandi aðilum ber saman og hvernig flokkuninni er fylgt. Þá er ætlunin sú 

að leggja fram hugmyndir um hvað má bæta og hvernig er hægt að fara að því og 

á það að nýtast Orkustofnun til að einfalda upplýsingaöflun og úrvinnslu gagna. 

2. Fræðilegur grunnur 

2.1 Reglugerðir og skilaskylda fyrirtækja á upplýsingum. 

Líkt og fram hefur komið eru ýmsar ástæður sem valda því að nauðsynlegt er að 

fylgjast með olíunotkun landa. Til að hægt sé að gera grein fyrir olíunotkuninni 

og stýra henni í þá átt sem hagkvæmust er fyrir alla aðila þarf regluverk. Ýmis lög 

og reglugerðir hafa verið sett sem sem fjalla, meðal annarra málefna, um 

olíunotkun. Sum þessara laga og reglugerða gilda fyrir einstök lönd, líkt og 

tilfellið er hér á landi með um Orkustofnun (Lög nr. 87/2003), en önnur ná til 

stærri svæða, t.d. ríkjasambanda á borð við Evrópusambandið og Sameinuðu 

Þjóðirnar. Íslendingar eiga aðild að slíkum samningum eins og til dæmis má sjá í 

Viðauka I við Loftslagssamning Sameinuðu Þjóðanna (United Nations, 1992) og  

Viðauka B við Kyoto-bókunina (United Nations, 1998). Báðir þessir samningar 

fjalla um loftslagsmálefni á alþjóðagrundvelli og þar sem koltvísýringsmengun af 

völdum bruna á jarðefnaeldsneyti er eitt af þeim vandamálum sem taka þarf á þá 

fjalla samningarnir meðal annars um notkun jarðefnaeldsneytis. 

 

Líkt og fram hefur komið gilda hér á landi lög, reglugerðir og samningar sem 

gera stjórnvöldum kleift að fylgjast með orkunotkun í landinu, mengun og þess 

háttar og sporna við því að auðlindirnar séu ofnýttar eða ranglega nýttar. Dæmi 

um slíkt má sjá í Lögum nr. 87/2003 um Orkustofnun, 2. gr. um hlutverk 

Orkustofnunar. Helstu lög sem fjalla um olíunotkun eru t.d. Lög nr. 87/2003 um 

Orkustofnun, Reglugerð nr. 365/2008 um söfnun gagna um innflutning, geymslu 

og sölu á eldsneyti og Raforkulög nr. 65/2003. Einnig eru í gildi lög og 

reglugerðir þar sem megináherslan er ekki á olíunotkun sem slíka en þar sem hún 

kemur þó við sögu. Þarna má til að mynda nefna Reglugerð nr. 851/2002 um 

grænt bókhald og Lög nr. 7/1998 um hollustuhætti og mengunarvarnir. Með 

Reglugerð nr. 560/2007 um fljótandi eldsneyti er svo markmiðið að draga úr 

hugsanlega skaðlegum áhrifum eldsneytis á heilsu fólks og umhverfi en sú 

reglugerð var sett til innleiðingar á tilskipunum Evrópusambandsins og fjallar um 

gæði eldsneytis (European Parliament, 2009). 

 



5 

 

2.2 Notkun olíu á Íslandi 

Stór hluti af þeirri olíu sem notuð er á Íslandi fer til samgangna, þ.e. á bíla, 

flugvélar og skip (Orkuspárnefnd, 2008). Það er þó ekki eina notkunin þar sem 

enn er verið að nota olíu víða um land í iðnaði, til upphitunar og til orkuvinnslu. 

Þetta má til dæmis sjá í töflu 4.2 á bls. 21 í uppreiknaðri eldsneytisspá 

(Orkuspárnefnd, 2012) en þar sýna rauntölur fyrir árin 2002 – 2011 að hlutdeild 

olíunotkunar í iðnaði er á bilinu 3 - 12% af heildarnotkun olíu og hefur á 

tímabilinu farið minnkandi frá ári til árs. Í kafla 4.9 á bls. 39 í eldsneytisspánni frá 

2008 kemur fram að orkuvinnsla hér á landi sé næstum alfarið með vatnsorku og 

jarðvarma og að olía sé lítið notuð til raforkuvinnslu. Jafnframt kemur þar fram í 

kafla 4.3.1 á bls. 17 að húshitun með olíu hafi minnkað mikið síðustu áratugi og 

sé orðin mjög lítil (Orkuspárnefnd, 2008) Helstu ástæður þess að enn er verið að 

nota olíu eru þær að jarðvarmi eða raforka frá samtengdum kerfum er ekki til 

staðar auk þess sem hún er nýtt þegar bilun verður í raforkukerfi (Orkuspárnefnd, 

2008). Samkvæmt Viðauka 1 í eldsneytisspá 2008 -2050 er fyrst og fremst verið 

að nota mismunandi gerðir dísilolíu fyrir iðnað, orkuvinnslu og upphitun auk þess 

sem svartolía er einnig notuð í minna mæli (Orkuspárnefnd, 2008). 

 

Samkvæmt upplýsingum í kafla 4.5 í eldsneytisspá 2008 – 2050 eru það helst  

fiskimjölsverksmiðjur sem nota olíu í iðnaði. Þar kemur einnig fram að olían er 

helst notuð á ofna til þurrkunar á hráefni ásamt því að fyrirtæki í framleiðslu og 

vinnslu á málmum nota nokkuð af olíu ásamt malbikunarstöðvum 

(Orkuspárnefnd 2008). Miðað við upplýsingar úr Grænu bókhaldi fyrir 

fiskimjölsverksmiðjurnar (Umhverfisstofnun, á.á.) má sjá að megnið af þeirri olíu 

sem verksmiðjurnar eru að nota er svartolía. Græna bókhaldið sýnir líka, ef litið 

er á skýrslur frá fyrirtækjum í málmvinnslu og malbikun, að þau fyrirtæki nota 

hins vegar frekar gasolíu en svartolíu, en olían er notuð til þurrkunar á steinefnum 

sem notuð eru við framleiðslu á malbiki. 

 

Við raforkuvinnslu er olía notuð á svæðum þar sem ekki er aðgengi að rafmagni, 

eins og til dæmis í Grímsey, eða sem orkugjafi á varaaflsstöðvar þegar rafmangs-

laust verður (Skarphéðinn Ásbjörnsson, 12. apríl 2013). Þetta á til dæmis við um 

sveitir fjarri þéttbýli og hálendi Íslands en þar er ýmis konar starfssemi rekin sem 

krefst raforku. Á það til dæmis við um fjarskiptasenda svo dæmi séu nefnd 

(Þröstur Brynjólfsson, 23. september 2012). Algengast er að olíurafstöðvar gangi 

fyrir dísilolíu en hún hentar vel við lágt hitastig, er framleidd eftir hæstu 

gæðakröfum og að auki eru sett í hana fjölvirk bætiefni sem  hreinsa, smyrja, 

varna ryði og tæringu, bæta bruna og minnka reyk (N1, 2013). 

 

Olía er notuð til upphitunar á húsum þar sem jarðvarma nýtur ekki við og eins þar 

sem rafmagnsframleiðsla er takmörkuð eða þar sem raforkuflutningsnetið nær 

ekki til. Þarna er Grímsey gott dæmi en þar eru nánast öll hús hituð upp með olíu. 

Miðstöðvarkatlar brenna olíunni en slíkan ketil er að finna í hverju húsi sem nýtir 

olíu til upphitunar (Hrönn Brynjarsdóttir, 2010). Í þeim tilvikum þar sem um 

fjarvarmaveitur er að ræða er notast við ýmist rafskautakatla eða olíukatla til að 

hita upp vatn sem svo er veitt um lokað kerfi til stórra notenda (Fjarðabyggð, 

á.á.). Til upphitunar er aðallega notast við dísiloliu (Ágústa S. Loftsdóttir, 2012) 

og er það af sömu ástæðum og fjallað er um hér á undan. 

  

2.3 Útreikningar 

Eðlilegt er að einhver munur sé tölulegum upplýsingum frá söluaðilum annars 

vegar og stórnotendum hins vegar en ástæðurnar fyrir því geta verið nokkrar. Sala 

og notkun eru ekki endilega nákvæmlega eins þar sem eitthvað af olíunni getur 

legið í birgðum notenda. Að auki rýrna birgðirnar við geymslu þar sem olía er 

rokgjarnt efni. Þá getur legið einhver munur í því að olía er seld í lítrum en 

birgðabókhald er í sumum tilfellum í kílógrömmum og sé nákvæm eðlisþyngd 

olíunnar og hitastig ekki þekkt þarf að notast við áætlað gildi líkt og hér er gert. 

Það getur valdið skekkju í umreikningum yfir í lítra. Við umreikninga úr lítrum 

yfir í kílógrömm er notast við áætlaða eðlisþyngd olíunnar. Þetta eru 

viðmiðunargildi og raunveruleg eðlisþyngd getur hugsanlega verið lítillega meiri 

eða minni en þau gildi sem notuð eru til grundvallar í þessu verkefni. Gildin sem 

notuð eru fengust úr Eldsneytisspá 2008 – 2050, viðauka 2 á bls. 69, töflu V2.2. 

Eðlisþyngd kg/l 

Gasolía 0,848 

Svartolía 0,925 

  

Við umreikninga úr framleiddri raforku yfir í kílógrömm olíu er notast við áætlað 

orkuinnihald olíunnar. Þarna er einnig um að ræða viðmiðunargildi og 

raunverulegt orkuinnihald getur verið lægra eða hærra. Gildin sem notuð eru voru 

fengin frá Ágústu Loftsdóttur, sérfræðingi við Orkustofnun (sjá viðauka 2). Út frá 

þeim upplýsingum var orkuinnihald í MJ/l reiknað með formúlunni: 

 E1 = E0   σ (Jafna 2.1) 

Þar sem E1 er orkuinnihald olíunnar í MJ/l, E0 er orkuinnihald olíunnar í MJ/kg 

og σ er eðlisþyngd olíunnar í kg/l. 

 

Orkuinnihald MJ/kg MJ/l 

Gasolía 43,33 36,74 

Svartolía 40,19 37,18 

 

Upplýsingar um magn raforku sem framleitt er með jarðefnaeldsneytisstöðvum 

fengust frá Orkustofnun (sjá mynd 8). Raforkumagnið var umreiknað yfir í 

kílótonn olíu: 

 F  =   
        

      
  (Jafna 2.2) 

Þar sem F er olíumagn í kílótonnum, E er framleitt magn raforku í MJ, E0 er 

orkuinnihald olíunnar í MJ/kg og η er nýtni rafstöðva miðað við útreikninga í 

viðauka 1. 

 

 

 

  

Tafla 1: Eðlisþyngd olíu 

Tafla 2: Orkuinnihald olíu 

3. Verklýsing 

3.1 Iðnaður 

Vegna mikillar orku- og hráefnanotkunar í iðnaði, auk þess sem hluti þessarar 

starfsemi er mengandi, er stærstum hluta notenda í iðnaði skylt að gera grein fyrir 

hráefna- og auðlindanotkun í Grænu bókhaldi Umhverfisstofnunar (Reglugerð nr. 

851/2002). Fyrirtæki sem falla þar undir skila árlega inn skýrslum til Umhverfis-

stofnunar og koma þar fram upplýsingar um olíunotkun fyrirtækisins. Græna 

bókhaldið er aðgengilegt á heimasíðu Umhverfisstofnunar (Umhverfisstofnun, 

á.á.) og er þar hægt að sjá flestar skýrslurnar. Í einhverjum tilvikum voru 

einstakar skýrslur ekki til á heimasíðunni, ýmist alls ekki eða þá að tengilinn kom 

upp með ranga skýrslu. Vegna þeirra tilfella var haft samband við Umhverfis-

stofnun og óskað eftir að fá viðeigandi skýrslur. Flestar þessara skýrslna voru til í 

frumriti hjá Umhverfisstofnun og fengust því upplýsingar þaðan. Í þeim fáu 

tilfellum þar sem frumritið vantaði eða upplýsingum var ábótavant í frumriti var 

haft samband við viðkomandi fyrirtæki og upplýsingar fengnar þaðan. Hvað 

varðar þær skýrslur sem eru á heimasíðu Umhverfisstofnunar þá las ég yfir allar 

þær skýrslur og notaðist við þær upplýsingar sem máli skipta fyrir verkefnið. Hjá 

nokkrum fyrirtækjum voru tölurnar um olíunotkun gefnar upp sem vísitölur með 

upphafsárið 2003 og upphafstöluna 100. Í þeim tilfellum var haft samband við 

viðkomandi fyrirtæki og magntölurnar fyrir upphafsárið fengnar hjá þeim.  Þessar 

upplýsingar voru síðan bornar saman við sölutölur olíufélaganna en olíufélög-

unum er skylt að skila árlega inn upplýsingum um olíusölu til Orkustofnunar og 

voru það þær tölur sem notaðar voru til grundvallar í samanburðinum (Reglugerð 

365/2008). Til að aðgreina milli mismunandi notkunarflokka var notuð Íslenska 

atvinnugreinaflokkunin ÍSAT2008 en flokkunin er byggð á atvinnugreinaflokkun 

Evrópusambandsins NACE Rev. 2 sem gildir í öllum ríkjum Evrópska 

efnahagssvæðisins EES og er flokkunin bindandi í opinberri hagskýrslugerð í 

aðildarríkjum Evrópu-sambandsins og Fríverslunarsamtaka Evrópu EFTA 

(ÍSAT2008, 2009). 

3.2 Orkuvinnsla 

Á nokkrum svæðum er olía notuð til framleiðslu á raforku eins og fram hefur 

komið. Raforkueftirlit Orkustofnunar tekur saman upplýsingar um magn raforku 

sem framleidd er með jarðefnaeldsneyti og þar á meðal olíu (Lög nr. 65/2003) 

(Orkustofnun, 2010). Þarna voru þær magntölur notaðar til grundvallar 

útreikningum á olíunotkun til raforkuframleiðslu (Pétur Sólnes Jónsson, 2012) 

(Auður Nanna Baldvinsdóttir, 2012). Notast var við orkuinnihald skv. töflu 2 og 

raforka í kWh umreiknuð yfir í tonn olíu. Til samanburðar var haft samband við 

orkufyrirtækin á Íslandi og árleg olíunotkun frá og með 2003 fengin beint frá 

þeim. Einnig var haft samband við fjarskiptafyrirtæki sem reka sendakerfi á 

hálendi en olíurafstöðvar sjá sendunum fyrir þeirri orku sem þarf til að halda 

kerfinu virku (Þröstur Brynjólfsson, 2012) (Gautur Þorsteinsson, 2013). Tölur 

sem fengnar voru frá flestum raforku- og fjarskiptafyrirtækjanna voru áætlaðar 

þar sem fyrirtækin gátu ekki sundurliðað með góðu móti olíu til orkuvinnslu frá 

annarri notkun fyrirtækjanna. Sölutölur frá olíufélögunum voru síðan bornar 

saman við upplýsingar raforku- og fjarskiptafyrirtækjanna líkt og með olíunotkun 

í iðnaði. Þar sem ekki er vitað hver hlutfallsleg skipting milli gasolíu og svartolíu 

er miðað við tölur Orkustofnunar var magn olíu út frá raforkuframleiðslu reiknað 

miðað við að öll olían væri gasolía enda bentu gögnin til þess að langstærstur 

hluti þeirrar olíu sem notuð var til orkuvinnslu væri í raun gasolía (Ágústa S. 

Loftsdóttir, 2012). Í þeim tilvikum þar sem upplýsingar frá notendum voru í formi 

upphæðar, þ.e.a.s. hversu miklum upphæðum var varið til olíukaupa, var notast 

við meðalverð olíu fyrir viðkomandi ár en upplýsingar um það voru fengjar hjá 

Magnúsi Ásgeirssyni, yfirmanni eldsneytisinnkaupa hjá N1. 

3.3 Upphitun/Sundlaugar 

Samband var haft við orkufyrirtæki sem nota olíu til upphitunar og upplýsingar 

um olíunotkun fengnar frá þeim. Þessar upplýsingar voru síðan bornar saman við 

sölutölur olíufélaganna. Þær sölutölur taka saman upplýsingar um olíunotkun til 

upphitunar og sundlauga (Ágústa S. Loftsdóttir, 2012). 

 

Í tilraun til að aðgreina hversu mikil olía var notuð til upphitunar á sundlaugum 

voru fengnar upplýsingar frá Jóni Vilhjálmssyni, sviðsstjóra hjá verkfræði-

stofunni Eflu, um hvaða sundlaugar á landinu voru hitaðar upp með olíu. 

Upplýsingarnar voru frá árinu 2003 þannig að haft var samband við þá aðila sem 

fara með rekstur sundlauganna og gengið úr skugga um hverjar af þessum laugum 

eru enn í notkun og kynntar með olíu. Í ljós kom að af þeim 13 sundlaugum sem 

voru kynntar með olíu árið 2003 höfðu flestar þeirra skipt yfir í annars konar 

hitunaraðferðir. Einungis eru nú í notkun fimm sundlaugar á landinu sem enn eru 

kynntar með olíu
1
 og tvær þar að auki sem voru hitaðar upp með olíu þar til fyrir 

örfáum árum síðan
2
. Óskað var eftir upplýsingum um olíunotkunina frá þeim sjö 

rekstraraðlinum sem notuðust við olíu á tímabilinu. 

 

  

                                                 
1
  Sundlaugin Neskaupsstað - fjarvarmaveita 

 Sundlaugin Ólafsvík 

Sundlaugin Reyðarfirði - fjarvarmaveita 

 Sundlaugin Grundarfirði 

 Sundlaugin Brúarásskóla á Fljótsdalshéraði 
2
  Sundlaugin Hallormsstoð 

 Sundlaugin Illugastöðum í Fnjóskadal 

4. Niðurstöður 

4.1 Iðnaður 

Öll stöplaritin hér fyrir neðan sýna samtölur gasolíu og svartolíu. Í öllum tilfellum 

má sjá að notkunin fer minnkandi á tímabilinu. Fyrsta stöplaritið sýnir samanburð 

á heildarolíunotkun. Annars vegar er um að ræða upplýsingar frá söluaðilum 

olíunnar en hins vegar er um að ræða tölur frá stórnotendum. Önnur stöplarit sína 

olíunotkun í mismunandi flokkum iðnaðar. Líkt og fram hefur komið í kafla 2.3 

er eðlilegt að eitthver munur sé á tölunum og þarf skýringin ekki endilega að 

liggja í því að bókahaldi sé ábótavant. Það er þó ljóst að samræmi í tölum notenda 

og söluaðila, í mismunandi flokkum iðnaðar, hefur verið að aukast síðast liðin 5 

ár sem bendir til þess að gögnin séu að verða nákvæmari. Er það að miklu leyti 

vegna þess að eftirlit með skráningu og skilum gagna hefur aukist og kröfurnar 

um nákvæma flokkun og sundurliðun eru orðnar meiri. 

 

 

 

 

 

 

 

 

 

 

 

 

 

 

  

 

 

Mynd 1: Heildarolíunotkun í iðnaði. Samanburður á milli notenda og söluaðila. 

Mynd 2: Olíunotkun í fiskimjölsiðnaði. Samanburður á gögnum notenda og söluaðila. 

4.1.1  Notendur í fiskimjölsiðnaði: 

 Eskja hf 

 Gná hf 

 HB Grandi hf, Akranesi 

 HB Grandi hf, Reykjavík 

 HB Grandi hf, Vopnafirði / Tangi hf 

 HB Grandi hf, Þorlákshöfn 

 Hraðfrystistöð Þórshafnar hf / Ísfélag Vestmannaeyja hf 

 Ísfélag Vestmannaeyja hf / FES 

 Ísfélag Vestmannaeyja hf, Krossanes 

 Loðnuvinnslan hf, Fáskrúðsfirði 

 Samherji hf, Grindavík  

 Síldarvinnslan hf 

 Skinney - Þinganes hf / Skeggey ehf 

 Vinnslustöðin hf 

4.1.2  Notendur í framleiðslu og vinnslu málma: 

 Alcoa Fjarðarál 

 Alur hf 

 Alcan hf / Rio Tinto Alcan 

 Íslenska járnblendifélagið / Elkem 

 Norðurál hf 

 

 

 

 

 

 

 

 

 

 

 

 

 

 

 

  

Mynd 3: Olíunotkun til framleiðslu og vinnslu málma. Samanburður á gögnum notenda og 

söluaðila. 

4.1.3  Notendur í matvælaiðnaði öðrum en fiskimjöli: 

 Íslenska kalkþörungafélagið 

 Reykjagarður - Ásmundarstaðir 

 

 

 

 

 

 

 

 

 

 

 

 

 

 

 

 

 

 

 

 

 

 

  

Mynd 4: Olíunotkun í matvælaiðnaði, öðrum en fiskimjölsiðnaði. Samanburður á gögnum 

notenda og söluaðila. 

4.1.4  Notendur í steinefnaiðnaði: 

 Kísiliðjan hf 

 Sementsverksmiðjan 

 Steinull hf 
 

 

 

 

 

 

 

 

 

 

 

 

 

 

 

 

 

 

 

 

 

 

 

  

Mynd 5: Olíunotkun í steinefnaiðnaði. Samanburður á gögnum notenda og söluaðila. 

4.1.5  Notendur í öðrum efnaiðnaði: 

 Engin fyrirtæki féllu undir þennan flokk 

 
 

 

 

 

 

 

 

 

 

 

  

Mynd 6: Olíunotkun í efnaiðnaði, öðrum en steinefnaiðnaði. Samanburður á gögnum notenda og 

söluaðila. 

4.1.6  Notendur í öðrum iðnaði: 

 Hlaðbær Colas 

 Íslenska Gámafélagið 

 Malbikunarstöð Akureyrarbæjar 

 Malbikunarstöðin Höfði 

 Malbikunarstöð Suðurnesja 

 Sorpa 

 Sorpstöð Suðurlands 

 KALKA sorpeyðingarstöð, Suðurnesjum 

 Sorpurðun Vesturlands 

 Samherji, Mjóafirði / Sæsilfur 

 Salar Islandica ehf 

 

Undir þennan flokk falla allir þeir notendur sem ekki falla undir neinn af 

flokkunum hér fyrir ofan. 

  

Mynd 7: Olíunotkun í öðrum iðnaði. Þarna undir fellur allur iðnaður sem ekki fellur undir neinn af 

flokkunum hér að ofan. Samanburður á gögnum notenda og söluaðila. 



18 

 

0

5

10

15

20

25

30

0

1

2

3

4

5

6

7

8

9

2003 2004 2005 2006 2007 2008 2009 2010 2011

Fr
am

le
id

d
 r

af
o

rk
a 

(T
J)

 

Fr
am

le
id

d
 r

af
o

rk
a 

(G
W

h
) 

Ár 

Eldsneytisraforkustöðvar 
Raforkuframleiðsla 

4.2 Orkuvinnsla 

Mynd 8 sýnir heildarmagn raforku sem framleidd er með jarðefnaeldsneyti. 

Upplýsingarnar byggja á gögnum sem raforkufyrirtækin skila inn til 

raforkueftirlits Orkustofnunar og er þarna um samtölur orkufyrirtækjanna að ræða 

(Pétur Sólnes Jónsson, 2012) (Auður Nanna Baldvinsdóttir, 2012). Mynd 9 sýnir 

samanburð á olíunotkun miðað við gögn söluaðila og notenda. Eðlilegt er að 

minniháttar skekkja sé í þessum tölum þar sem olía getur farið í prófanir á vélum, 

uppkeyrslu þeirra o.s.frv. án þess að verið sé að framleiða raforku. Einnig gildir, 

líkt og í iðnaðinum, að hluti olíunnar getur legið í birgðum sem rýrna auk þess 

sem öll þau gildi sem notuð eru til útreikninga eru viðmiðunargildi, bæði 

eðlisþyngd olíunnar (sjá töflu 1) og orkuinnihald hennar (sjá töflu 2). 

 

 

 

 

 

 

 

 

 

 

 

 

 

 

 

 

 

 

 

Mynd 8: Heildarframleiðsla á raforku m.v. gögn frá raforkueftirliti Orkustofnunar. 

Notendur: Orku- og
fjarskiptafyrirtæki

Notendur:
Raforkueftirlit OS

Notendur:
Orkufyrirtæki

Unnið var úr gögnum frá raforkueftirliti Orkustofnunar um framleidda raforku í 

jarðefnaeldsneytisstöðvum raforkufyrirtækjanna og þær tölur bornar saman við 

sölutölur olíufélaganna. Þá voru gögn frá notendum borin saman við gögn 

söluaðila og raforkueftirlits, annars vegar gögn frá raforkufyrirtækjunum einum 

og sér og hins vegar gögn frá raforkufyrirtækjunum ásamt gögnum frá 

fjarskiptafyrirtækjum. 

 

 

 

 

 

  

Mynd 9: Samanburður á gögnum um olíunotkun til orkuvinnslu. 

4.3 Upphitun/Sundlaugar 

Gögn frá söluaðilum voru borin saman við gögn frá notendum sem í þessu tilviki 

voru hitaveitur. Ljóst er að hluti þeirrar olíu sem notuð er til upphitunar fer á 

olíumiðstöðvar í einkaeigu og þar sem ekki liggja fyrir nein gögn frá þeim aðilum 

sýna niðurstöður hér einungis hluta raunnotkunar. 

 

  

Mynd 10: Olíunotkun til upphitunar húsnæðis og sundlauga. Samanburður á gögnum notenda og 

söluaðila. 

5. Umræða 

5.1 Iðnaður 

Sjá má á niðurstöðum þar sem litið er til iðnaðar í heild sinni að notkunartölurnar 

passa nokkuð vel saman, sér í lagi frá og með árinu 2007. Það á sér að hluta til 

skýringar í því að frá þeim tíma hefur verið lögð ríkari áhersla á að söluaðilar 

gæti þess að seld olía sé rétt skráð (Ágústa S. Loftsdóttir, 16. nóvember 2012). Sá 

munur sem kemur fram er ekki óeðlilegur í ljósi þess að olíubirgðir rýrna við 

geymslu. Að auki vinna söluaðilar olíunnar sín gögn út frá því hvert olían er 

afgreidd. Þannig flokka þeir alla olíu sem fer á tanka fyrirtækja í iðnaði sem olíu 

til iðnaðarnota en raunin getur þó verið sú að olía sem verið er að nota á tæki 

komi úr sama birgðatanki (Ágústa S. Lofsdóttir, 16. nóvember 2012). Í Grænu 

bókhaldi fyrirtækja kemur af og til fram sundurliðun milli olíunotkunar til vinnslu 

og olíunotkunar á bifreiðar og tæki. Vegna þess að líklegt er að sú notkun sé 

skráð hjá söluaðilum sem olíusala til iðnaðar þá eru þær magntölur hafðar með í 

útreikningum. Einnig eru þau gögn sem fengust frá notendum mjög mismunandi, 

í sumum tilfellum var um lítra að ræða en í öðrum kílógrömm eða tonn. Við 

útreikninga var notast við viðmiðunargildi fyrir eðlisþyngd olíunnar (sjá töflu 2) 

en í raun er eðlisþyngd olíu nokkuð mismunandi, bæði eftir tegundum olíu og 

eins eftir hverri birgðasendingu fyrir sig. Að teknu tilliti til slíkra þátta er 

mismunurinn milli talna söluaðila og notenda vel innan marka. 

 

Þegar litið er til mismunandi flokka iðnaðar er hins vegar annað uppi á teningnum 

í flestum tilvikum. Hvað varðar fiskimjölsiðnaðinn má sjá að tölur söluaðila og 

notenda voru mjög ólíkar í byrjun en það hefur lagast á undanförnum árum eins 

og sjá má á mynd 2. Nákvæmni gagnanna hefur greinilega aukist frá og með 2006 

og þremur árum síðar, árið 2009, verða tölurnar mjög svipaðar. Þetta á sér 

svipaðar skýringar og í iðnaðinum í heild sinni. Í kring um árið 2007 var þess 

farið á leit við söluaðila að þeir skráðu nákvæmlega flokkun sölu og mikilvægi 

þess var svo ítrekað næstu ár á eftir (Ágústa S. Lofsdóttir, 16. nóvember 2011). 

Langstærstur hluti olíunotkunar í iðnaði er í fiskimjöls- og lýsisframleiðslu 

(Orkuspárnefnd, 2008) og má því glöggt sjá að fram að 2006 var stór hluti 

olíunotkunarinnar rangt skráður hjá söluaðilum þar sem talsvert vantar upp á að 

tölur söluaðila séu eitthvað í líkingu við tölur notenda. Þarna er ein helsta 

skýringin væntanlega sú að hluti sölunnar hefur verið flokkaður af söluaðilum 

sem olíusala til annars iðnaðar en líkt og sjá má á mynd 7 þá eru tölur söluaðila 

mikið hærri en tölur notenda fyrir þessi ár. Samræmi milli talna í öðrum iðnaði 

hefur síðan aukist frá og með 2008 sem bendir til að skráningin sé orðin 

nákvæmari hjá söluaðilunum. Hvað varðar aðra flokka iðnaðar er olíunotkunin 

mun minni en í fiskimjölsiðnaðinum. Nokkur sala er þó til fyrirtækja í framleiðslu 

og vinnslu málma. Lítið samræmi er að sjá í gögnum notenda og söluaðila í þeim 

flokki þar sem tölur notenda eru mun hærri en tölur söluaðila (sjá mynd 3). Þá er 

einnig lítið samræmi á milli talna söluaðila og notenda fyrir olíunotkun í öðrum 

matvælaiðnaði en fiskimjöli (sjá mynd 4). Engar skráningar eru á árunum 2003 – 

2006, hvorki frá notendum né söluaðilum. Það breytist þó árið 2007 þar sem 

söluaðilar fara að skrá talsverða sölu undir þennan flokk en notendur, sem einnig 

byrja að skrá notkun árið 2007, gefa upp mjög lág gildi miðað við söluaðilana. Í 

steinefnaiðnaði virðist notkunin vera mjög lítil að undanskildu árinu 2003 en það 

á sér skýringar í því að af þeim rúmlega tveimur kílótonnum sem notendur gáfu 

upp voru tæp tvö kílótonn sem notuð voru af einu fyrirtæki, sem hætti vinnslu 

árið eftir (sjá mynd 5). Þá gáfu söluaðilar upplýsingar um sölu til annars 

efnaiðnaðar árin 2009 – 2011, eins og sjá má á mynd 6, en ekki var um neina 

notendur að ræða sem féllu undir  þann flokk og er því engin olíunotkun á 

tímabilinu skv. notendum. 

 

Sé litið til heildarnotkunar olíu í iðnaði er skráning söluaðila greinilega orðin 

nokkuð nákvæm. Sá munur sem sést getur átt sér eðlilegar skýringar og því er 

raunhæft að meta gögnin sem svo að sölutölur olíufélaganna gefa raunsæja mynd 

af olíunotkun í iðnaði. Flokkun sölu virðist hins vegar vera nokkuð ábótavant. 

Það gæti stafað af því að söluaðilar olíunnar nota aðrar aðferðir við að flokka 

notkunina heldur en notendur. Fiskimjölsverksmiðjurnar nota stærstan hluta 

þeirrar olíu sem fer til iðnaðar og eru tölur söluaðila og notenda í þeim flokki 

nokkuð sambærilegar og gefa því nú orðið nokkuð góða mynd af notkun olíu í 

fiskimjölsiðnaði. Mikil ónákvæmi er í öðrum flokkum en þar sem hlutdeild 

annarra flokka í heildarolíunotkun er mjög lítil hefur sú ónákvæmni ekki mikil 

áhrif á niðurstöður um heildarnotkunina. 

5.2 Orkuvinnsla 

Eftir að hafa borið saman gögn frá raforkueftirliti Orkustofnunar, sem byggð eru 

á upplýsingum frá orkufyrirtækjum, og frá söluaðilunum kom í ljós að talsvert 

munaði þar á. Fengust þær skýringar hjá yfirmanni eldsneytisinnkaupa hjá N1 að 

olíufélögin flokkuðu olíusölu til fjarskiptafyrirtækja einnig sem orkuvinnslu 

(Magnús Ásgeirsson, 18. mars 2013) en sum þeirra reka senda víðs vegar um 

landið og fær hluti sendanna raforku frá olíurafstöðvum. Þá voru fengin gögn 

beint frá notendunum, bæði orku- og fjarskiptafyrirtækjunum, og þau gögn borin 

saman við sölutölur olíufélaganna og gögnin frá raforkueftirliti Orkustofnunar 

(sjá mynd 9). Eðlilegt er að nokkur munur sé á tölunum, bæði vegna rýrnunar 

birgða og eins vegna þess að viðmiðunargildi voru notuð til útreikninga, bæði 

fyrir eðlisþyngd olíunnar sem og orkuinnihald hennar, enda raungildi í hverju 

tilviki fyrir sig ekki þekkt. Þess ber einnig að geta að ekki bárust svör frá Orkubúi 

Vestfjarða og því eru þeirra tölur ekki með í gagnavinnslunni. Þau svör fengust 

þó frá aðilum á Vestfjörðum að Orkubúið sjái svæðinu fyrir varaafli öðru hvoru 

með olíurafstöðvum (Hlynur H. Snorrason, 22. janúar 2013) og því ljóst að 

olíunotkun fyrirtækisins er einhver en ekki hversu mikil hún er. 

 

Líkt og með olíunotkun í iðnaði kom í ljós að nokkru skeikaði framan af á 

tímabilinu. Samanburður á gögnum frá raforkueftirliti Orkustofnunar og 

orkufyrirtækjum leiddi í ljós að nokkuð gott samræmi er í tölum frá og með 2007. 

Hvað varðar samanburð á gögnum frá söluaðilum annars vegar og orku- og 

fjarskiptafyrirtækjum hins vegar má sjá að þar fór að gæta samræmis í gögnum 

frá og með 2009. Athygli vekur gildi söluaðila fyrir árið 2007 (sjá mynd 9), þar 

sem skráð sala þeirra er rúmlega fimmföld á við tölur notenda og raforkueftirlits 

Orkustofnunar. Líklegt er að um mistök í skráningu sé að ræða þar sem gildið er 

ekki í nokkru samræmi við sölutölur fyrri ára frekar en notkunartölur notenda. 

Sölutölur olíufélaganna virðast því nú orðið gefa nokkuð góða hugmynd um 

heildarolíunotkun til orkuvinnslu. Þá virðast notkunartölur frá orkufyritækjum 

samræmast tölum raforkueftirlits Orkustofnunar nokkuð vel og því ljóst að þær 

upplýsingar sem raforkueftirlitið er að fá hjá raforkufyrirtækjunum eru nokkuð 

nærri lagi. 

 



24 

 

5.3 Upphitun og sundlaugar 

Borin voru saman gögn um olíunotkun til upphitunar frá söluaðilum og 

hitaveitum. Í ljós kom mikill munur á notkuninni milli þessara aðila. Liggur þessi 

munur sennilega í því, að eitthverju leyti, að hitaveitur eru aðeins með gögn um 

eigin notkun en söluaðilarnir telja líklega með þá olíu sem seld er einka-aðilum til 

upphitunar. Þar sem notkun einkaaðila er ekki þekkt er því ekki mögulegt að fá 

raunhæfan samanburð. Ein leið sem hugsanlega væri hægt að fara til að fá 

upplýsingar um notkun einkaaðila er með því að fá upplýsingar um endurgreiðslu 

vegna húshitunar, en samkvæmt Lögum um niðurgreiðslur húshitunarkostnaðar 

(Lög nr. 78/2002) eiga þeir rétt á niðurgreiðslu kostnaðar við hitun 

íbúðarhúsnæðis sem ekki eiga kost á fullri hitun með jarðvarma. Því væri næsta 

skref að afla þeirra upplýsinga og bera svo saman við þær upplýsingar sem liggja 

fyrir. 

 

Hvað varðar hlutdeild olíunotkunar til upphitunar á sundlaugum reyndist 

illgerlegt að aðgreina hana frá húshituninni. Af sjö sundlaugum sem hitaðar voru 

með olíu einhvern tímann á tímabilinu reyndust tvær þeirra hitaðar upp gegnum 

fjarvarmaveitu (Andrés Gunnlaugsson, 11. apríl 2013) og gátu rekstraraðilar ekki 

greint í sundur hversu mikið af heildarolíunotkun veitunnar færi til sundlaugar-

innar á staðnum. Ekki bárust upplýsingar vegna einnar laugar sem hituð er upp 

með olíu. Í þremur tilvikum er sameiginlegur reikningur fyrir skólahúsnæði, 

íþróttahúsi og sundlaug og ekki var hægt að segja til um það með neinni vissu 

hversu stór hluti notkunarinnar var vegna sundlaugarinnar. Í einu tilviki var 

notkunin nokkuð vel þekkt en viðkomandi sundlaug hefur ekki verið hituð upp 

með olíu síðan árið 2005. 

 

Það er því ljóst að ekki er hægt að aðgreina olíunotkun vegna upphitunar á 

húsnæði og sundlaugum miðað við þær upplýsingar sem notendurnir búa yfir. Þá 

er rétt að geta þess að notkun vegna upphitunar sundlauga er í mesta lagi á annað 

hundrað tonn á ári miðað við þau gögn sem liggja fyrir og því mjög lítill hluti 

þeirrar heildarnotkunar sem fer til upphitunar. 

6. Samantekt 

Magntölur söluaðila um heildarnotkun olíu í iðnaði virðast vera orðnar nokkuð 

nákvæmar og gefa raunsæja mynd af notkuninni. Því er hægt að nota þær tölur til 

grundvallar fyrir heildarolíunotkun í iðnaði. Þegar tölurnar eru sundurliðaðar eftir 

mismunandi flokkum iðnaðar verður hins vegar ljóst að bæta þarf skráningu 

söluaðilanna þar sem talsverður munur er á þeirra tölum og uppgefnum tölum 

notenda. Það gildir þó ekki um fiskimjölsiðnað, þar sem tölur söluaðila og 

notenda eru mjög sambærilegar og því gefa sölutölurnar góða mynd af olíunotkun 

í fiskimjölsiðnaði. Hlutdeild annarra flokka iðnaðar í heildarnotkun er það lítil að 

mismunur á tölum innan þeirra flokka virðist hafa lítil áhrif á heildarnotkunina. 

 

Olíunotkun til raforkuvinnslu er lítil nú orðið og hefur farið minnkandi 

undanfarin ár. Raforkueftirlit Orkustofnunar fær upplýsingar um raforku sem 

framleidd er með jarðefnaeldsneyti. Þær tölur eingöngu er þó ekki hægt að nota til 

að fá mynd af olíunotkuninni þar sem upplýsingar Orkustofnunar koma einungis 

frá raforkufyrirtækjunum. Fleiri fyrirtæki nýta olíu til raforkuvinnslu og má þar 

helst nefna fjarskiptafyrirtækin sem þurfa að halda úti sendakerfi víðs vegar um 

landið og þar sem sendarnir virka ekki án raforku þarf að sjá sumum þeirra fyrir 

raforku með olíurafstöðvum. Sé notast við upplýsingar frá fjarskiptafyrirtækjum 

ásamt raforkufyrirtækjum kemur í ljós að undanfarin ár er nokkuð gott samræmi 

milli þeirra upplýsinga og talna söluaðila og því ættu sölutölur olíufélaganna að 

gefa nokkuð góða mynd af olíunotkun til orkuvinnslu. 

 

Olía er lítið notuð til upphitunar nú til dags og líkt og með orkuvinnsluna hefur 

hún farið minnkandi undanfarin ár. Ekki er samræmi á milli talna söluaðila 

olíunnar og notenda ef eingöngu er litið til gagna hitaveitna í landinu. Það er því 

ekki hægt að notast við tölur hitaveitna einar og sér. Hugsanlega fengist betri 

mynd af notkuninni ef upplýsingar um notkun einstaklinga lægi fyrir og er 

hugsanlega hægt að afla þeirra upplýsinga, t.d. gegnum Orkustofnun sem heldur 

utan um niðurgreiðslur vegna húshitunarkostnaðar. Ekki virðist vera hægt að 

sundurliða sérstaklega olíunotkun vegna upphitunar sundlauga þar sem þær veitur 

sem þjónusta laugarnar hafa í flestum tilfellum ekki nógu nákvæmar upplýsingar.   

7. Tilgangur verkefnisins 

Ljóst er að Ísland er þannig staðsett að hér getur ýmis vá geisað. Tilvikin eru 

misalvarleg en af og til gerist það að stór landsvæði, eða jafnvel landið í heild 

sinni, þurfa að kljást við náttúruhamfarir á borð við ofsaveður, flóð, eldgos, 

jarðskjálfta, snjóflóð og þess háttar. Þegar slíkt gerist treystum við á stóran hóp 

manna sem hefur með höndum það verk að bjarga mannslífum og fjármunum. 

Helstu viðbragðsaðilar sem við treystum á eru lögregla, slökkvilið, heilbrigðis-

starfsmenn (læknar, hjúkrunarfræðingar og sjúkraflutningamenn), Landhelgis-

gæslan og björgunarsveitir svo fátt eitt sé nefnt. Þegar slík vá, sem að ofan 

greinir, geisar hefur það stundum í för með sér að rafmagnslaust verður á stórum 

landsvæðum. Í verstu tilfellum hafa jafnvel stór og þéttbýl svæði orðið 

rafmagnslaus til lengri eða skemmri tíma. Til þess að viðbragðsaðilum sé unnt að 

sinna því starfi sem við ætlumst til af þeim treysta þeir, eins og flestir aðrir, á 

raforku. Raforku þarf til að knýja tölvukerfi svo unnt sé að skipuleggja aðgerðir, 

halda úti fjarskiptasambandi svo mikilvægar upplýsingar komist til skila og lýsa 

upp og hita húsnæði svo unnt sé að hlúa að bæði björgunaraðilum og almenningi 

sem þarf á hjálp þeirra að halda. Þar fyrir utan eru innkeyrsluhurðir í húsnæði 

oftar en ekki rafmagnsknúnar, og erfiðleikum getur verið háð að opna þær 

handvirkt, því þarf raforku til að koma tækjum inn og út úr húsunum.  

 

Eftir athugun kom í ljós að ekki virðist vera til heildarlisti yfir þær varaafls-

stöðvar sem viðbragðsaðilar hafa yfir að ráða. Einnig virðast ekki vera til 

aðgengilegar á einum stað upplýsingar um hvaðan viðbragðsaðilar í landinu fá sitt 

varaafl, hvort það er frá eigin varaaflsstöðvum, raforkukerfi eða á einhvern annan 

hátt. Það er því ljóst að komi upp sú vá sem að ofan greinir getur komið sér vel að 

vita hvaðan varaafl kemur, hvernig það er framleitt og því dreift, og hversu lengi 

er hægt að nýta varaafl miðað við birgðir á hverjum stað. Því var ákveðið að þessi 

hluti verkefnisins skyldi ganga út á að safna þessum upplýsingum saman og setja 

upp á aðgengilegan hátt þannig að stjórnendum aðgerða sé kleift að finna 

upplýsingar um varaafl á hverjum stað með einföldum hætti. Einnig að leggja 

gróft mat á ástand varaaflsmála hjá viðbragðsaðilum á Íslandi. 

8. Fræðilegur grunnur 

Til að vita hversu lengi olíubirgðir nýtast til raforkuframleiðslu er nauðsynlegt að 

þekkja stærðir á borð við uppsett afl varaaflsstöðvarinnar, magn olíubirgða og 

eins um hvernig olíu er að ræða þar sem orkuinnihald olíu er mismunandi og því 

nýtist olían misvel til raforkuframleiðslu. Einnig þarf að þekkja nýtni varaafls-

stöðvanna þar sem hún segir til um hversu vel stöðin nýtir þá olíu sem hún 

brennir. Best er að þessar upplýsingar séu sem nákvæmastar en þar sem það kallar 

á að hver einasta stöð fyrir sig sé nýtniprófuð og birgðir fyrir viðkomandi stöð 

mældar nákvæmlega auk þess sem ákvarða þyrfti orkuinnihald olíunnar í 

birgðatanki hverrar stöðvar er ljóst að beita þarf öðrum úrræðum við útreikninga. 

Þá er í fæstum tilfellum ljóst hver nákvæm raforkunotkun þess rýmis, sem stöðin 

þjónustar, er og þar af leiðandi er ekki hægt að reikna út endingartíma birgða 

miðað við raunnotkun raforku á hverja klukkustund. Til að fá raunhæfa mynd af 

því hversu lengi birgðir endast á hverjum stað var notast við þær upplýsingar um 

sem aflað var hjá notendunum. Við umreikninga yfir í endingu birgða er notast er 

við áætlað orkuinnihald samkvæmt töflu 2. 

Til að finna endingartíma birgða var byrjað á að umreikna allar magntölur birgða 

yfir í lítra. Var síðan notast við eftirfarandi jöfnu: 

 T  =  
          

         
   (Jafna 8.1) 

Þar sem T er endingartíminn í klukkustundum, S eru birgðir í lítrum, E1 er 

orkuinnihald olíunnar í MJ/l, P0 er uppsett afl rafstöðvarinnar í MW, 3600 eru 

sekúndur í klukkustundun og η er nýtni rafstöðvarinnar skv. Viðauka 1. 

Endingartími birgða er reiknaður miðað við að varaaflsstöðvarnar vinni á 

hámarksafköstum. Í þeim tilvikum þar sem raforkuþörf rýmisins, sem stöðin 

knýr, er minni en sem nemur hámarksafköstum vélarinnar endast birgðirnar 

lengur. Eins og lesa má út úr jöfnu 8.1 má búast við að sambandið þarna á milli sé 

línulegt. Þannig má búast við að endingartími birgða tvöfaldist ef vélin vinnur á 

hálfum afköstum svo dæmi sé tekið.  

9. Verklýsing 

Sendur var tölvupóstur á yfirlögregluþjóna, yfirmenn Isavia, slökkviliðsstjóra, 

heilbrigðisstofnanir, Landhelgisgæsluna, Tetra Ísland, björgunarmiðstöðvar og 

raforkufyrirtækin. Í póstinum var óskað eftir þeim upplýsingum sem nauðsynlegt 

var að fá til að geta svarað þeim rannsóknarspurningum sem lagðar eru fram í 

verkefninu. Spurt var út í staðsetningu varaaflsstöðva, uppsett afl, gerð þeirrar 

olíu sem stöðin brennir, birgðir á viðkomandi stað og raforkunotkun húss. Að 

auki var óskað eftir upplýsingum um nýtni stöðvanna ef hún væri þekkt en í 

flestum tilfellum lá það ekki fyrir og var þá notast við útreiknað gildi sem fengið 

var með því að gangsetja og keyra varaaflsstöð í Björgunarmiðstöðinni Árborg og 

reikna út nýtni þeirrar vélar (sjá viðauka 1). Þá var einnig óskað eftir 

upplýsingum um hvort stöðvar væru fastar eða færanlegar til að fá vitneskju um 

framleiðslugetu þeirra stöðva sem hægt er að færa á milli staða og nýta þannig 

víðar. Þá var óskað eftir upplýsingum um hvort, og  þá hvernig, varaafl væri 

tryggt hjá viðbragðsaðilum sem eru ekki með eigin varaaflsstöðvar. Sjálf athugaði 

ég uppsett afl og birgðir varaaflsstöðva á Selfossi. 

 

Unnið var úr svörum viðbragðsaðila og raforkufyrirtækja til að sjá hvernig 

varaaflsmálum er háttað í hverjum landshluta, annars vegar hjá raforku-

fyrirtækjunum og hins vegar hjá viðbragðsaðilunum sjálfum. Ef upplýsingar um 

uppsett afl rafstöðvanna og olíubirgðir fyrir hverja stöð lágu fyrir var reiknaður út 

endingartími birgða miðað við hámarksvinnslu vélanna.  

10. Niðurstöður 

10.1 Almennt 

Víða sjá raforkufyrirtækin fyrir varaafli í gegnum veitukerfi. Það gildir þó ekki á 

öllu landinu, eins og til dæmis á Suðurnesjum og í Árnessýslu, þar sem sem treyst 

er á flutningsnetið og engar vararaflsstöðvar á vegum fyrirtækjanna eru til staðar. 

Allnokkrir viðbragðsaðilar hafa eigin varaaflsstöðvar sem sjá fyrir rafmagni í 

neyðartilfellum. Í öðrum tilfellum eru viðbragðsaðilar ekki með eigin rafstöð en 

hafa UPS rafgeyma eða eitthvað slíkt sem tryggir virkni mikilvægustu kerfa í 

stuttan tíma ef rafmagnslaust verður. Í enn öðrum tilfellum eru stöðvar búnar 

tengli þar sem hægt er að flytja afl inn á stöðina með færanlegri rafstöð. Í 

köflunum hér á eftir má sjá töflur með listum yfir rafstöðvar. Þar sem strik kemur 

í stað tölu eru stærðir ekki þekktar. 

 

Landshluti Raforkufyrirtæki 

Höfuðborgarsvæðið Orkuveita Reykjavíkur 
Vesturland RARIK, Orkuveita Reykjavíkur 
Vestfirðir Orkubú Vestfjarða 
Norðurland Vestra RARIK  
Norðurland Eystra RARIK 
Austurland RARIK 
Suðurland RARIK, Bæjarveita Vestmannaeyja, HS Veitur, Orkuveita Reykjavíkur 
Reykjanes HS Veitur 
 

Að auki má nota ljósavélar skipa til að sjá fyrir raforku ef þörf krefur. 

Landhelgisgæslan hefur yfir að ráða fjórum skipum: Þór, Tý, Ægi og Baldri. Þór 

er þannig búinn að hægt er að tengja kapal í land og afhenda allt að 2.000 kW 

sem varaafl. Týr framleiðir rafmagn í þremur ljósavélum, samtals um 1.000 kW 

og sama er að segja um Ægi. Baldur er lítill bátur með 50 kW rafstöð. Þrjú 

síðastnefndu skipin gera ekki ráð fyrir því sérstaklega að rafmagn sé afhent í land 

heldur þarf að tengja rafmagnskapal sérstaklega við hvern rafal til að það sé 

mögulegt (Gunnar H. Sæmundsson, 17. apríl 2013). 

                                                 
3
 Tilvísanir: 

 Bæjarveitur Vestmannaeyja – Jóhannes Ólafsson, 23. janúar 2013 

 HS Veitur, Lovísa Sigurðardóttir, 18. febrúar 2013 

 Orkubú Vestfjarða – Hlynur H. Snorrason, 22. janúar 2013 

 Orkuveita Reykjavíkur – Hólmfríður Sigurðardóttir, 2. apríl 2013 

 RARIK – Skarphéðinn Ásbjörnsson, 12. apríl 2013 

Tafla 3: Rafmagnsveitur eftir landshlutum. 
3

10.2 Höfuðborgarsvæðið 

Orkuveita Reykjavíkur sér um raforkuframleiðslu fyrir höfuðborgarsvæðið. Þeir 

eru með nokkrar varaaflsstöðvar á svæðinu sem ætlað er að sjá fyrir rafmagni 

þegar rafmagnslaust verður (Hómfríður Sigurðardóttir, 2. apríl 2013). Að auki eru 

víða varaaflsstöðvar sem ætlað er að tryggja mikilvæga starfsemi. Landspítalinn 

hefur yfir að ráða stöðvum sem ætlað er að tryggja starfhæfni mikilvægra deilda á 

borð við skurðstofur og gjörgæslu, en einnig fyrir tölvu- og símkerfi (Valur 

Sveinbjörnsson, 12. apríl 2013 og Ingólfur Þórisson, 13. mars 2013). Þá er 

Björgunarmiðstöðin Skógarhlíð einnig með nokkrar varaaflsstöðvar svo að stöðin 

geti sinnt hlutverki sínu, en þar er til húsa starfsemi á borð við Neyðarlínuna, 

Slökkvilið höfuðborgarsvæðisins, fjarskiptamiðstöð Ríkislögreglustjóra og 

samhæfingarstöð almannavarna auk annarra (Víðir Reynisson, 18. mars 2013). Þá 

rekur ISAVIA ohf. varaaflsstöðvar á Reykjavíkurflugvelli og víðar (Kristján 

Torfason, 1. febrúar 2013). Aðrar slökkvistöðvar höfuðborgarsvæðinu eru ekki 

með eigin varaaflsstöð en eru með tengla þannig að hægt er að tengja færanlegar 

varaaflsstöðvar við húsnæðið og sjá því fyrir rafmagni (Víðir Reynisson, 18. mars 

2013. Tvær af lögreglustöðvum höfuðborgarsvæðisins eru með eigin varaafls-

stöðvar en aðrar eru það ekki (Hilmar Freyr Gunnarsson, 15. febrúar 2013). Lista 

yfir rafstöðvar á höfuðborgarsvæðinu má sjá í töflu 4, bls. 32. 

Höfuðborgarsvæðið 
Föst/      

færanleg 
Uppsett 
afl (kW) 

Olíubirgðir 
(Lítrar) 

Notkunartími 
(klst) 

Hafnarfjörður: Lögregla Höfuðborgarsvæðisins Föst 25 500 71 

Reykjavík: Björgunarmiðstöðin Skógarhlíð Föst x 2 250 2.100 30 

  Björgunarmiðstöðin Skógarhlíð Færanleg 40 112 10 

  Isavia, Reykjavíkurflugvöllur  Föst x 2 560 3.500 22 

  Isavia, Gufunes 1 Föst x 2 200 7.600 136 

  Isavia, Suðurnes Seltjarnarnesi Föst 20 - - 

  Landspítalinn Blóðbanki Föst 144 475 12 

  Landspítalinn Fossvogi Föst 1.120 8.000 26 

  Landspítalinn Hringbraut Föst x 2 2.000 22.500 40 

  Landspítalinn Landakoti Föst 500 2.500 18 

  Lögreglan, Hverfisgötu Föst 295 1.000 12 

Annað: Isavia, Bláfjöll Föst 11,7 1.400 427 

  Orkuveita Rvk, Bæjarháls 1 Föst x 2 1.120 21.700 69 

  Orkuveita Rvk, Jaðar Föst 800 12.000 54 

  Orkuveita Rvk, Hraunbrún Rvk Föst 176 1.200 24 

  Orkuveita Rvk, Smáralind Föst x 6 3.600 19.800 20 

  Orkuveita Rvk, Borgartún Færanleg 64 175 10 

  Orkuveita Rvk, Bæjarháls 1 Færanleg x 3 608 3.000 18 

  Orkuveita Rvk, Réttarháls Olíuketill x 3 90.000 900.000 36 

 

  

                                                 
4
 Tilvísanir: 

 Björgunarmiðstöðin Skógarhlíð - Víðir Reynisson, 18. mars 2013. 

ISAVIA - Kristján Torfason, 1. febrúar 2013. 

Landspítalinn Háskólasjúkrahús - Valur Sveinbjörnsson, 12. apríl 2013 og Ingólfur Þórisson, 

13. mars 2013. 

Lögregla höfðuborgarsvæðisins - Hilmar Freyr Gunnarsson, 15. febrúar 2013. 

Orkuveita Reykjavíkur - Hólmfríður Sigurðardóttir, 2. apríl 2013. 

 

Tafla 4:Varaaflsstöðvar viðbragðsaðila á höfuðborgarsvæðinu og ending birgða. 
4
 



33 

 

10.3 Vesturland 

RARIK sér Snæfellsnesi og Búðardal fyrir raforku og er með varaaflsstöðvar í 

helstu bæjarfélögum á því svæði (Skarphéðinn Ásbjörnsson, 12. apríl 2013). Auk 

þess er Orkuveita Reykjavíkur er einnig með stöð fyrir veituna í Stykkishólmi 

(Hólmfríður Sigurðardóttir, 2. apríl 2013). Líkt og svo víða á suðvesturhorni 

landsins er treyst á flutningskerfið fyrir Akranes og Borgarnes.Viðbragðsaðilar á 

svæðinu eru ekki með eigið varaafl fyrir utan ISAVIA sem er með varaaflsstöð í 

Mýrasýslu (Kristján Torfason, 1. febrúar 2013). Sumir viðbragðsaðilanna, til 

dæmis Heilbrigðisstofnun Vesturlands, eru þó með UPS rafgeyma eða annað slíkt 

til að tryggja virkni tölvu- og fjarskiptakerfa (Halldór Hallgrímsson, 13. mars 

2013). Lista yfir rafstöðvar á Vesturlandi má sjá í töflu 5. 

 

 

Vesturland 
  

Föst/      
færanleg 

Uppsett 
afl (kW) 

Olíubirgðir 
(Lítrar) 

Notkunartími 
(klst) 

Búðardalur: RARIK Föst 500 12.972 93 

Grundarfjörður: RARIK Föst 800 2.712 12 

Ólafsvík: RARIK Föst x 5 3.740 31.376 30 

Stykkishólmur: RARIK Föst x 3 1.260 14.151 40 

  Orkuveita Rvk, Stykkishólmur Olíuketill 2.500 10.000 14 

Annað: Isavia, Þverholt Mýrasýslu Föst 15 1.050 250 

  Orkuveita Rvk, St. Drageyri Föst 24,8 70 10 

 

  

                                                 
5
 Tilvísanir: 

 ISAVIA – Kristján Torfason, 1. febrúar 2013 

 Orkuveita Reykjavíkur – Hólmfríður Sigurðardóttir, 2. apríl 2013 

 RARIK – Skarphéðinn Ásbjörnsson, 12. apríl 2013 

Tafla 5: Varaaflsstöðvar viðbragðsaðila á Vesturlandi og ending birgða. 
5
 



34 

 

10.4 Vestfirðir 

Orkubú Vestfjarða sér byggðarlögum á Vestfjörðum fyrir rafmagni og eru 

varaaflsstöðvar á þeirra vegum í flestum stærri bæjarfélaganna (Hlynur H. 

Snorrason, 22. janúar 2013 og Úlfar Thoroddsen, 13. mars 2013). Ekki fengust 

upplýsingar frá Orkubúi Vestfjarða um þær varaaflsstöðvar sem fyrirtækið hefur 

yfir að ráða. Heilbrigðisstofnun Vestfjarða er með á sínum starfsstöðvum UPS 

rafgeyma til að tryggja virkni mikilvægustu kerfa ef rafmagn fer af þeim 

byggðarlögum þar sem stofnunin er með starfsemi. Að auki er vararafstöð á 

sjúkrahúsinu á Ísafirði (Þröstur Óskarsson, 12. apríl 2013). Heilbrigðisstofnunin 

Patreksfirði er einungis með rafgeyma til að halda uppi virkni netþjóna og 

fjarskiptakerfa að eitthverju leyti (Úlfar Thoroddsen, 13. mars 2013). Að auki er 

lögreglan á Patreksfirði með rafgeyma í sama tilgangi (Jónas Sigurðsson, 22. 

mars 2013). Samkvæmt upplýsingum frá forstjóra Heilbrigðisstofnunar 

Vestfjarða, Ísafirði, liggur fyrir að auka þarf framleiðslugetu á varaafli 

stofnunarinnar á Ísafirði vegna tengdra bygginga en þeim hefur farið fjölgandi á 

undanförnum árum og raforkuþörfin aukist (Þröstur Óskarsson, 12. apríl 2013). 

Einnig er ISAVIA með talsvert af olíurafstöðvum víða á Vestfjörðum (Kristján 

Torfason, 1. febrúar 2013). Lista yfir rafstöðvar á Vestfjörðum má sjá í töflu 6. 

 

 

Vestfirðir 
  

Föst/      
færanleg 

Uppsett 
afl (kW) 

Olíubirgðir 
(Lítrar) 

Notkunartími 
(klst) 

Ísafjörður: Heilbrigðisstofnun Vestfjarða Föst 200 - 22 

  Isavia, Ísafjarðarflugvöllur Föst 245 3.000 44 

Annað: Isavia, Bíldudalur Föst 280 - - 

  Isavia, Selárdalur - 3,5 - - 

  Isavia, Bolafjall - - - - 

  Isavia, Þverfjall Föst 20 3.300 589 

  Isavia, Arnarnes úr Ísafjarðardjúpi Föst 15 1.500 357 

  Isavia, Ögur Föst 10 - - 

  Isavia, Gjögur Föst 88 - - 

 

 

                                                 
6
 Tilvísanir: 

 Heilbrigðisstofnun Vestfjarða – Úlfar Thoroddsen, 13. mars 2013 

 ISAVIA – Kristján Torfason, 1. febrúar 2013 

Tafla 6: Varaaflsstöðvar viðbragðsaðila á Vestfjörðum og ending birgða.
6

10.5 Norðurland Vestra 

Fáir þéttbýliskjarnar eru á Norðurlandi Vestra og af hagkvæmnisástæðum eru 

upplýsingar fyrir Siglufjörð tilgreindar í kafla 10.6 um Norðurland Eystra. Er það 

gert af því að Siglufjörður tilheyrir nú sameinaða sveitarfélaginu Fjallabyggð 

ásamt Ólafsfirði (Fjallabyggð, á.á.). RARIK sér Norðurlandi Vestra fyrir raforku 

og varaafli (Skarphéðinn Ásbjörnsson, 12. apríl 2013) en upplýsingar fengust frá 

viðbragðsaðilum á Blönduósi um að á svæðinu hefðu rafstrengir verið lagðir í 

jörðu á stórum köflum og að síðan ráðist hefði verið í þá framkvæmd hefði 

sjaldan orðið rafmagnslaust á svæðinu (Kristján Þorbjörnsson, 11. febrúar 2013). 

Þrátt fyrir að RARIK sjái svæðinu fyrir varaafli eru heilbrigðisstofnanir, bæði á 

Blönduósi og á Sauðárkróki með eigið varaafl til að tryggja rekstur mikilvægra 

kerfa en varaaflsstöðin á sjúkrahúsinu á Blönduósi dugir til að halda uppi nánast 

eðlilegri starfsemi (Valbjörn Steingrímsson, 15. mars 2013 og Jón G. 

Þorsteinsson, 10. apríl 2013). ISAVIA er einnig með rafstöð á svæðinu (Kristján 

Torfason, 1. febrúar 2013). Lista yfir rafstöðvar á Norðurlandi Vestra má sjá í 

töflu 7. 

 

 

Norðurland Vestra Föst/      
færanleg 

Uppsett 
afl (kW) 

Olíubirgðir 
(Lítrar) 

Notkunartími 
(klst) 

Blönduós: Heilbrigðisstofnunin Blönduósi Föst 72 2.000 99 

  Lögreglan Blönduósi Færanleg 5 0 - 

Sauðárkrókur: RARIK Föst x 2 1.600 2.594 6 

  Heilbrigðisstofnunin Sauðárkróki Föst 264 4.300 58 

Annað: Isavia, Bessastaðir Húnavatnssýslu Föst 200 1.500 27 

  RARIK Skagaströnd Föst x 2 1.460 14.151 35 

 

  

                                                 
7
 Tilvísanir: 

 Heilbrigðisstofnunin Blönduósi – Valbjörn Steingrímsson, 15. mars 2013 

 Heilbrigðisstofnunin Sauðárkróki – Jón G. Þorsteinsson, 10. apríl 2013 

 ISAVIA – Kristján Torfason, 1. febrúar 2013 

 Lögreglan Blönduósi – Kristján Þorbjörnsson, 5. febrúar 2013 

 RARIK – Skarphéðinn Ásbjörnsson, 12. apríl 2013 

Tafla 7: Varaaflsstöðvar viðbragðsaðila á Norðurlandi Vestra og endingartími birgða.
7

10.6 Norðurland Eystra 

Á Norðurlandi Eystra sér RARIK fyrir raforku og varaafli. Rafstöðvar á þeirra 

vegum eru í helstu þéttbýliskjörnum á svæðinu (Skarphéðinn Ásbjörnsson, 12. 

apríl 2013). Að auki eru þó nokkrir viðbragðsaðilar með eigin varaaflsstöðvar. Á 

Heilbrigðisstofnun Þingeyinga á Húsavík er varaaflsstöð í eigu RARIK og þjónar 

sú stöð bæði heilbrigðisstofnuninni og lögreglustöð. Heilbrigðisstofnunin á 

Húsavík og aðrar starfsstöðvar sem falla undir stofnunina eru búnar UPS 

rafgeymum til að tryggja virkni fjarskiptakerfa (Friðrik Jónsson, 14. mars 2013). 

Á Akureyri er sameiginleg varaaflsstöð fyrir lögreglustöðina, ríkisfangelsið og 

starfsstöð Neyðarlínunnar (Daníel Guðjónsson, 23. janúar 2013). Heilbrigðis-

stofnun Fjallabyggðar á Siglufirði er með eigin varaaflsstöð sem fullnægir 

raforkuþörf stofnunarinnar við eðlilegar aðstæður (Birgir Ingimarsson, 10. apríl 

2013). Einnig er ISAVIA með nokkrar rafstöðvar á svæðinu (Kristján Torfason, 

1. febrúar 2013). Lista yfir rafstöðvar á Norðurlandi Eystra má sjá í töflu 8. 

 

Norðurland Eystra Föst/      
færanleg 

Uppsett 
afl (kW) 

Olíubirgðir 
(Lítrar) 

Notkunartími 
(klst) 

Akureyri: Isavia, Akureyrarflugvöllur Föst 280 1.500 19 

  Lögreglan Akureyri Föst 93 200 8 

  Sjúkrahúsið á Akureyri Föst x 2 1.344 8.800 23 

  Sjúkrahúsið á Akureyri, Kristnesspítali Föst 100 - - 

  RARIK Akureyri Færanleg 400 - - 

Grímsey: RARIK Föst x 2 680 4.481 24 

Hrísey: RARIK Föst 500 4.599 33 

Húsavík: RARIK/Heilbrigðisstofnun Þingeyinga Föst - - - 

Ólafsfjörður: RARIK Föst 448 5.896 47 

Raufarhöfn: RARIK Föst x 2 1.660 11.792 25 

Siglufjörður: RARIK Föst x 3 2.456 17.571 26 

  Heilbrigðisstofnunin Fjallabyggð Föst 115 200 6 

Þórshöfn: RARIK Föst 1.000 36.085 129 

  Isavia, Þórshafnarflugvöllur Föst 60 1.500 89 

Annað: Isavia, Vaðlaheiði - 13 - - 

  Isavia, Gunnólfsvíkurfjall - - - - 

                                                 
8
 Tilvísanir: 

 Heilbrigðisstofnunin Fjallabyggð - Birgir Ingimarsson, 10. apríl 2013 

 Heilbrigðisstofnun Þingeyinga - Friðrik Jónsson, 14. mars 2013 

 ISAVIA - Kristján Torfason, 1. febrúar 2013 

 Lögreglan á Akureyri - Daníel Guðjónsson, 23. janúar 2013 

 RARIK - Skarphéðinn Ásbjörnsson, 12. apríl 2013 

Tafla 8: Varaaflsstöðvar viðbragðsaðila á Norðurlandi Eystra og endingartími birgða.
8

10.7 Austurland 

Á Austurlandi sér RARIK fyrir rafmagni og varaafli. Fyrirtækið er með afl- og 

varaaflsstöðvar í öllum helstu þéttbýliskjörnum (Skarphéðinn Ásbjörnsson, 12. 

apríl 2013). Heilbrigðisstofnun Austurlands er að auki með eigin varaaflsstöðvar 

á fjórðungssjúkrahúsinu í Neskaupstað og á Egilsstöðum og duga þær varaafls-

stöðvar til að halda uppi nokkuð eðlilegri starfsemi (Kjartan Einarsson, 14. mars 

2013). Slökkvilið Fjarðabyggðar á Reyðarfirði er einnig með færanlega rafstöð og 

rafgeyma sem varaaflgjafa fyrir símkerfi og netþjóna (Guðmundur H. Sigfússon, 

11. mars 2013). Þá er ISAVIA með nokkrar stöðvar á svæðinu, meðal annar á 

Egilsstaðaflugvelli (Kristján Torfason, 1. febrúar 2013) en sá flugvöllur er einn af 

fjórum alþjóðlegum flugvöllum á Íslandi og eini íslenski flugvöllurinn utan 

Keflavíkur sem er opinn allan sólarhringinn (ISAVIA, á. á.). Lista yfir rafstöðvar 

á Austurlandi má sjá í töflu 9. 

 

Austurland 
Föst/      

færanleg 
Uppsett 
afl (kW) 

Olíubirgðir 
(Lítrar) 

Notkunartími 
(klst) 

Borgafjörður-Eystri: RARIK Föst 700 23.585 120 

Breiðdalsvík: RARIK Föst 700 11.792 60 

Egilsstaðir: Heilbrigðisstofnun Austurlands Föst 160 630 14 

  Isavia, Egilsstaðaflugvöllur Föst 200 1.500 27 

Fáskrúðsfjörður: RARIK Föst x 3 1.700 23.585 50 

Neskaupstaður: RARIK Föst x 2 3.700 331.368 320 

  Heilbrigðisstofnun Austurlands Föst 680 1.250 7 

Reyðarfjörður: Slökkvilið Fjarðabyggðar Færanleg 56 - - 

Seyðisfjörður: RARIK Föst x 3 2.596 193.396 266 

Stöðvarfjörður: RARIK Föst 500 1769 13 

Vopnafjörður: RARIK Föst x 10 8.980 77.830 31 

    Færanleg 704 - - 

Annað: Isavia, Fjarðarheiði - - - - 

  Isavia, Háöxl - 10 2.100 750 

  Isavia, Stokksnes - - - - 

  RARIK Bakkafirði Föst x 2 720 10.613 53 

  RARIK Mjóafirði Föst 260 - - 

 

                                                 
9
 Tilvísanir: 

 Heilbrigðisstofnun Austurlands - Kjartan Einarsson, 14. mars 2013 

 ISAVIA - Kristján Torfason, 1. febrúar 2013 

 RARIK - Skarphéðinn Ásbjörnsson, 12. apríl 2013 

 Slökkvilið Fjarðabyggðar - Guðmundur H. Sigfússon, 11. mars 2013 

Tafla 9: Varaaflsstöðvar viðbragðsaðila á Austurlandi og ending birgða.
9

10.8 Suðurland 

Á Suðurlandi sjá mismunandi raforkufyrirtæki fyrir raforku og varaafli þar sem 

það er til staðar (sjá töflu 3) . Í Árnessýslu sjá HS Veitur fyrir raforku en þar eru 

engar varaaflsstöðvar. Það veldur því að hjá helstu viðbragðsaðilum á Selfossi eru 

varaaflsstöðvar í einkaeigu. Slíkar stöðvar eru á sjúkrahúsinu, á lögreglustöðinni 

og í Björgunarmiðstöðinni. Á sjúkrahúsinu er stöð sem dugir til að tryggja 

nauðsynlegustu starfsemi, svo sem skurðstofur og tölvukerfi (Trausti Traustason, 

15. apríl 2013) og á lögreglustöðinni er stöð sem dugir til að halda uppi lágmarks-

starfsemi, svo sem tölvukerfi og fjarskiptakerfi (Magnús Kolbeinsson, 13. 

nóvember 2012). Í Björgunarmiðstöðinni er öllu stærri stöð sem sér húsnæðinu, 

og þeirri starfsemi sem þar fer fram (sjá viðauka 1), fyrir nægri raforku og vel það 

(Snorri Baldursson, 30. janúar 2013). Í Vestmannaeyjum sjá Bæjarveitur 

Vestmannaeyja fyrir raforku og varaafli. Ef til þess kæmi yrði aðgerðastjórn 

viðbragðsaðila staðsett í húsnæði Bæjarveitna (Jóhannes Ólafsson, 23. janúar 

2013). Að auki er varaaflsstöð á sjúkrahúsinu í Vestmannaeyjum en sú stöð 

þjónar bæði sjúkrahúsinu og ráðhúsi bæjarins og annar því vel (Halldór B. 

Halldórsson, 13. mars 2013). Orkuveita Reykjavíkur sér fyrir varaafli á 

Hvolsvelli (Hólmfríður Sigurðardóttir, 2. apríl 2013) en austar á landinu er það 

RARIK sem sér fyrir rafmagni og varaafli og eru varaaflsstöðvar á þeirra vegum 

á helstu þéttbýlisstöðum (Lárus Einarsson, 17. apríl 2013). Lista yfir rafstöðvar á 

Suðurlandi má sjá í töflu 10 á bls. 39. 

Suðurland   Föst/      
færanleg 

Uppsett 
afl (kW) 

Olíubirgðir 
(Lítrar) 

Notkunartími 
(klst) 

Selfoss: Björgunarmiðstöðin Self. Föst 70 183 9 

  Heilbrigðisstofnun Suðurl. Föst 132 1.900 51 

  Lögreglan Selfossi Föst 20 700 125 

  RARIK Færanleg 40 - - 

Hveragerði RARIK Færanleg 480 2.000 15 

Hvolsvöllur: Lögreglan Hvolsvelli Föst 10 10 4 

  Orkuveita Reykjavíkur Olíuketill 1.000 30.000 108 

  Orkuveita Reykjavíkur Rafskautaketill 1.000 - - 

  RARIK Færanleg 40 - - 

Vík í Mýrdal: RARIK Föst x 2 1.148 12.736 40 

Kirkjubæjarklaustur RARIK Föst 700 11.792 60 

Höfn: RARIK Föst x 2 2.580 259.434 359 

  RARIK Færanleg 128 - - 

  Isavia, Hornafjarðarflugv. Föst 120 1160 35 

Laugaland Orkuveita Reykjavíkur Föst 160 - - 

Vestmannaeyjar: Bæjarveitur Föst - - - 

  Heilbrigðisstofnun Vestm. Föst 150 500 12 

  Isavia, Vestmannaeyjaflugv. Föst 80 1.500 67 

Annað: Isavia, Háfell Föst 54 2.100 139 

  Orkuveita Rvk, Nesjavellir Föst 1.000 20.000 71 

  Orkuveita Rvk, Hellisheiði Föst 1.000 20.000 71 

  Orkuveita Rvk, Öndverðarn. Föst 100 200 7 

  Orkuveita Rvk, Nesjavellir Færanleg 400 1.200 11 

  RARIK Suðurlandi Færanleg 512 - - 

 

  

                                                 
10

 Tilvísanir: 

 Björgunarmiðstöðin Selfossi - Snorri Baldursson, 30. janúar 2013 

 Heilbrigðisstofnun Suðurlands - Trausti Traustason, 15. apríl 2013 

 Heilbrigðisstofnun Vestmannaeyja - Halldór B. Halldórsson, 13. mars 2013 

 ISAVIA – Kristján Torfason, 1. febrúar 2013 

 Lögreglan Hvolsvelli – Magnús Ragnarsson, 16. apríl 2013 

 Lögreglan Selfossi - Magnús Kolbeinsson, 13. nóvember 2012 

 Orkuveita Reykjavíkur - Hólmfríður Sigurðardóttir, 2. apríl 2013 

 RARIK – Skarphéðinn Ásbjörnsson, 12. apríl 2013 

Tafla 10: Varaaflsstöðvar fyrir viðbragðsaðila á Suðurlandi og ending birgða.
10

10.9 Reykjanes 

HS Veitur sjá fyrir raforku á Reykjanesi. Einhverjar varaaflsstöðvar eru á 

svæðinu en ekki fengust upplýsingar um þær stöðvar frá eigendum þeirra. Þó er 

ljóst að slökkvistöðin frá Grindavík fær varaafl með færanlegri rafstöð. 

Varaaflsstöð er á sjúkrahúsinu í Reykjanesbæ og nokkrar byggingar á 

Keflavíkurflugvelli hafa varaafl, meðal annars flugstöðin og brautarljós. Þá er 

varaaflsstöð í virkjun HS Veitna í Svartsengi en sú stöð dugir einungis til að 

gangsetja virkjunina í algeru straumleysi (Guðrún Jóhannesdóttir (ritstj.), 2011). 

Af þeim varaaflsstöðvum sem eru í byggingum á Keflavíkurflugvelli og 

ratsjárstöðvum er Landhelgisgæsla Íslands með 28 rafstöðvar með uppsett 

heildarafl u.þ.b. 4.622 kW (Georg Einir Friðriksson, 17. apríl 2013).  

11. Umræða 

Nokkuð misjafnt virðist vera hvernig varaaflsmálum er háttað á landinu og 

hvernig viðbragðsaðilar eru í stakk búnir til að takast á við víðtækt og langvarandi 

rafmagnsleysi. Á suðvesturhorni landsins virðast menn víða treysta mikið á gæði 

flutningskerfanna og að bilanir séu þar af leiðandi það fátíðar að ekki sé þörf á 

varaaflsstöðvum. Í öðrum landshlutum, líkt og á Vestfjörðum og Norðurlandi 

virðist þó ekki eins hægt um vik að tryggja raforkuframleiðslu og flutning og er 

því meiri áhersla á að víða á þessum svæðum séu varaaflsstöðvar sem hægt er að 

nota þegar þörf krefur. Fyrir utan suðvesturhorn landsins eru raforkufyrirtækin 

víða með sínar eigin rafstöðvar sem sjá heilu bæjarfélögunum fyrir varaafli. Eins 

og dæmin sanna þó þá hefur ekki verið hægt að treysta fullkomlega á þær stöðvar 

og til að mynda kom sú staða upp í veðuráhlaupi á norðanverðum Vestfjörðum 

rétt fyrir  s.l.  áramót að þrjár af mikilvægustu varaaflsstöðvum Orkubús 

Vestfjarða biluðu og viðbragðsaðilar á svæðinu voru án rafmagns í nokkrar 

klukkustundnir (Hlynur H. Snorrason, 22. janúar 2013). Í slíkum tilvikum er 

mikilvægt að viðbragðsaðilar hafi aðgang að öðrum varaaflsstöðvum og víða á 

landsbyggðinni eru því viðbragðsaðilar með eigin varaaflsstöðvar. Það er þó ekki 

tilfellið alls staðar. 

 

Olíubirgðir virðast vera mjög mismunandi. Yfirleitt eru varaaflsstöðvar orku-

fyrirtækjanna vel búnar birgðum og þannig hægt að nýta þær til rafmagnsfram-

leiðslu í tvo til þrjá sólarhringa eða lengur, án þess að fyllt sé á birgðir. Í 

eitthverjum tilvika duga birgðir þó ekki lengur en 12 – 24 klukkustundir og því 

mætti íhuga hvort þörf er á að bæta við birgðir á þeim stöðum. Hvað varðar 

varaaflsstöðvar einkaaðila virðist sem víða endist birgðir ekki lengur en nokkrar 

klukkustundir án áfyllingar. Það mætti vel taka til athugunar hvort eitthvað þurfi 

að bæta í þeim efnum. Þannig væri til dæmis hægt að gefa út einhvers konar 

viðmiðunarreglur, eða leiðbeiningar, um varaaflsstöðvar og birgðir þar sem væri 

þá hægt að miða við að uppsett afl stöðvanna væri nægjanlegt til að sjá þeirri 

starfsemi sem þarf að vera til staðar fyrir nægjanlegu rafmagni í einhvern 

ákveðinn tíma. Ekki væri óeðlilegt að miða við tvo til þrjá sólarhringa að 

lágmarki þar sem ítrekað hefur heyrst í fréttum að bæjarfélög hafi lokast inni 

vegna veðurs í langan tíma, oft í nokkra sólarhringa. Í upplýsingum frá þó 

nokkrum viðbragðsaðilum kom einnig fram að varaaflsmál þeirra mættu vera 

betri og að vilji væri til að bæta þar úr. Eins kom fram hjá mörgum að lítil áhersla 

hefur verið á stöðu varaaflsmála hjá viðkomandi viðbragðsaðila en að það mætti 

gjarnan breytast. 

 

Eins vakti það athygli mína við gerð þessa verkefnis að skv. yfirlögregluþjóni 

Lögreglunnar á Blönduósi hefur rafmagn ekki farið af svæðinu mjög lengi en þar 

hafi rafstrengur verið lagður í jörðu á stórum köflum eftir að raflínur hrundu 

tvívegis vegna ísingar (Kristján Þorbjörnsson, 11. febrúar 2013). Það er því 

eðlilegt að velta upp þeirri spurningu hvort ekki sé hagkvæmara að rafmagnslínur 

séu almennt lagðar í jörðu, sér í lagi á þeim svæðum þar sem álag vegna veðurs 

eða annarra þátta veldur því að tjón verður á línum. Bæði virðast rafmagns-

flutningar verða öruggari við það auk þess sem kostnaður við viðhald og 

viðgerðir gæti hugsanlega minnkað og framkvæmdin því verið hagkvæmari út frá 

kostnaðarlegu sjónarmiði til lengri tíma litið. Þar að auki myndi það draga úr 

neikvæðum, sjónrænum umhverfisáhrifum að leggja línurnar í jörðu.  

12. Samantekt 

Landsbyggðin er misvel í stakk búin til að takast á við rafmagnsleysi til lengri 

tíma. Víða eru viðbragðsaðilar ekki með aðgang að eigin varaafli og í tilvikunum 

þar sem eigið varaafl er til staðar er oftar en ekki að viðkomandi stöð anni ekki 

þeirri starfsemi sem hún þyrfti að gera. Að auki er birgðastaða rafstöðvanna mjög 

misjöfn og endingartími birgða allt frá örfáum klukkustundum og upp í nokkra 

daga eða allt upp undir viku. 

 

Víða tóku viðbragðsaðilar undir að betur mætti fara í varaaflsmálum þeirra og 

voru helstu ástæður þess að lítið hafði verið hugsað út í stöðu mála. Gott gæti 

reynst að halda betur utan um málefni varaafls á landsvísu, til að mynda með 

einhvers konar viðmiðunarreglum eða leiðbeiningum um afköst og birgðir 

varaaflsstöðva. Það gæti auðveldað vinnu viðbragðsaðila á vettvangi, og einnig 

svæðis- og landstjórna, þegar ofsaveður eða náttúruhamfarir geisa og rafmagns-

laust verður til lengri tíma. 

 

Það á vel við að virða fyrir sér gæði flutningsnetsins og hvort hægt er að tryggja 

raforkuflutninga betur með einhverjum hætti. Upplýsingar fengust frá 

viðbragðsaðila á Blönduósi um að raflínur á stórum köflum hefðu verið lagðar í 

jörðu eftir að hafa tvívegis hrunið vegna ísingar. Niðurstaðan væri sú að ekki 

hefði orðið rafmagnslaust um lengri tíma. Það bendir til að reynsla þeirra sé sú að 

rafstrengir í jörðu tryggi mun öruggari orkuflutninga en loftlínur. Það gæti því 

verið kostur að athuga hagkvæmni þess að grafa raflínur í jörðu, bæði með tilliti 

til flutningsöryggis raforkunnar sem og annarra neikvæðra áhrifa loftlína, til 

dæmis sjónrænna umhverfisáhrifa og kostnaðar við viðhald og viðgerðir.  

Viðauki 1 – Nýtniprófun varaaflsstöðvar 

Tilgangur: 

Að prófa virkni og nýtni varaaflsstöðvar til að fá viðmiðunargildi til útreikninga á 

notkunartíma út frá birgðum. 

 

Staðsetning: 

Björgunarmiðstöðin á Selfossi við Árveg 1. Húsnæðið hýsir starfsemi 

Björgunarfélags Árborgar, Brunavarna Árnessýslu, Sjúkraflutninga 

Heilbrigðisstofnunar Suðurlands og Almannavarna Árnessýslu. Varaaflsstöðin er 

staðsett í kjallara hússins og er henni ætlað að framleiða raforku fyrir allt húsið og 

annar hún auðveldlega þörf hússins miðað við daglega notkun. 

 

Framkvæmdaraðilar: 

Olivera Ilic, skýrsluhöfundur, og Snorri Baldursson, sviðsstjóri eldvarnaeftirlits 

Brunavarna Árnessýslu. 

 

Rafstöðin: 

FG Wilson (P88E1). Raðnúmer FGWPEPP6EGTS03866. Árgerð 2007.  

Uppsett afl 70,4 kW/88,0 kVA.  

Brúttó afl 80,7 

Straumur 127 A.  

Rúmmál olíutanks 117 cm * 56 cm * 28 cm = 183.456 cm
3
.  

Birgðir vélaolíu 183.456 cm
3
/1.000 = 183,456 lítrar 

Aðferð: 

Tilraunin var gerð 30.01.2013 og var upphafstími 16:15. Tilrauninni lauk klukkan 

18:15 sama dag. Upphafshitastig stöðvarinnar var 16 °C. Fljótlega var hún komin 

í vinnsluhita 82°C og hélt hún því hitastigi út tilraunina. Stöðin notaði 15,75 lítra 

á keyrslutímanum. Byrjað var með fullan birgðatank. Vélin var ræst og keyrð í 

tvær klukkustundir. Þær aðstæður voru skapaðar í húsinu að líkt var eftir daglegri 

notkun. Flest ljós kveikt, loftræstikerfið á, útkeyrsluhurðar opnaðar og lokaðar af 

og til á tímabilinu og tölvu- og fjarskiptabúnaður í gangi. Að loknum 

keyrslutímanum var fyllt aftur á birgðatankinn og olíunotkunin mæld þannig. 

Meðalraforkunotkun hússins á hverja klukkustund var fundin út frá síðasta álestri 

rafmagnsveitu. Nýtni stöðvarinnar var svo reiknuð út frá notaðri olíu, 

raforkunotkun hússins og orkuinnihaldi olíunnar. 

 η  =  
  

  
 (Jafna V1.1) 

Þar sem η er nýtni vélarinnar, C0 er olíunotkun m.v. 100% nýtni og C1 er 

raunveruleg olíunotkun. 

Einnig var nýtni vélarinnar reiknuð út frá straumframleiðslu vélarinnar og var þá 

notast við straum og spennu vélarinnar en þar sem spennan var fasti þá er línulegt 

samband milli straums og afls. 

 P = 
    √    

    
 (Jafna V1.2) 

 

Þar sem P er framleitt afl í kW, I er straumur við keyrslu í Amperum, V er spenna 

vélarinnar í Voltum og PF er aflstuðull sem lýsir hlutfallinu á milli raunafls og 

sýndarafls. Þar sem um 3. fasa rafmagn er að ræða er notast við gildið √  í 

útreikningum en sú tala lýsir sambandinu á milli heildarspennu og spennu á hvern 

fasa. Þá er deilt með tölunni 1000 til að umbreyta gildinu fyrir af úr W í kW. 

Niðurstöður: 

V1.1  Nýtni miðað við raforkunotkun hússins: 

Árleg raforkunotkun hússins*   173.681 kWh 

Raforkunotkun á klukkustund**  173.681 kWh / 365 d / 17 h = 27,99 

kWh/h 

Breytistuðull kWh í MJ/h   3,6 MJ/kWh 

Orka á klukkustund   27,99 kWh/h * 3,6 MJ/kWh = 100,76 

MJ/h 

Olíunotkun C1***    7,875 l/h 

Orkuinnihald gasolíu   36,74 MJ/l 

Olíunotkun C0    100,76 MJ/h / 36,74 MJ/l = 2,74 l/h 

 

*  Áætluð ársnotkun  m.v. síðasta álestur. Upplýsingar frá HS Veitum. 

**  M.v. 365 daga í ári og að öll raforkunotkunin dreifist yfir 17 klst á dag. 

*** Keyrslutími var tvær klst og olíunotkunin yfir þann tíma var 15,75 l. 

 

Samkvæmt jöfnu V1.1 er því nýtni vélarinnar:      

η  =  
    

     
  = 34,8% 

 

V.1.2  Nýtni miðað við straumnotkun: 

Straumur við keyrslu, I  40 Amper 

Spenna, V    400 Volt 

Aflstuðull, PF       

 

Samkvæmt jöfnu V1.2 er framleitt afl vélarinnar því: 

 

P = 
               

    
  =  27,68 kW 

Framleitt afl á klukkustund 27,68 kW * 3600 s = 99,65 MJ/h 

Olíunotkun C0   99,65 MJ/h / 36,74 MJ/l = 2,71 l/h 

Olíunotkun C1   7,875 l/h 

Orkuinnihald gasolíu  36,74 MJ/l 

 

Samkvæmt jöfnu V1.1 er því nýtni vélarinnar: 

η  =  
    

     
  = 34,4% 

Þessar niðurstöður koma heim og saman við upplýsingar frá Jóni Vilhjálmssyni, 

sviðsstjóra hjá verkfræðistofunni Eflu, en að hans sögn er nýtni dísilrafstöðva 

yfirleitt um 35%. 

Viðauki 2 – Upplýsingar um eldsneyti 

  

Tegund eldsneytis Orka Kolefni Brennisteinn Eðlisþyngd 

  TJ/kt t/TJ % kg/l 

Gasolía 43,33 20,2 0,2 0,848 

Svartolía 40,19 21,1 1,8 0,925 

Bensín 44,8 18,9 0,005 0,755 

Flugvélabensín 44,8 18,9 0,005 0,755 

Þotueldsneyti 44,59 19,5 0,2   

LPG 47,31 17,2 0,05   

Petcoke 31 27,5     

Coking coal 29,01 25,8 0,8   

Steam coal 27,59 25,8 0,8   

Viðarkol 29,5 30,5     

Koks 26,65 29,5 0,7   

Rafskaut (ál) 31,35 31,42     

Rafskaut (járnbl) 28 32,14     

Úrgangsolía 20,064 23,92 0,5   

Timbur 16,72 20,93 0,5   

Lífdísilolía 42,8 85% 0,03 0,861 

Etanól 25       

DME 28,7       

 

 

Tafla 11: Eiginleikar eldsneytis. Upplýsingar frá Ágústu Lofsdóttir, sérfræðingi 

Orkustofnunar. 


